
H. CONGRESO DEL ESTADO. 

PRESENTE. 

 NAPI NOKALI NEWAYA, ECHI JU DIPUTADAS LI DIPUTADOS YE USANSI MAKÓY KICHAÓ 

LEGISLATURA YE H. CONGRESO YE ESTADO,ECHI JU YE WEKA NAPAWIKAMI 

PARLAMENTARIO YE PARTIDO ACCIÓN NACIONAL,OSILI NIWIGA YE ARTICULOS USANSI 

MAKÓY NAÓ TARALIAMI OKUA YE INSTITUCION POLITICA DE LOS ESTADOS UNIDOS 

MEXICANOS,LI YE TARALIAMI BILÉ CIENTO USANSI MAKÓY KICHAÓ TARALIAME BILÉ YE 

LEY ORGANICA YE PODER LEGISLATIVO YE ESTADO CHIWAWA;NAWAGUI NAI YE H.NAPI 

KUÚIRAMI JU YE BILE NAMUTI NOCHALI NERA,LI NIJIMA YE OSILI NOCHALI NERA 

ANIAMI,NAPIREGA KALA NEWÁBO YE JARE ARTICULOS  YE CONSTITUCIÓN  POLITICA YE  

ESTADO LIBRE Y SOBERANO YE CHIWAWA,LI CHECHO JARE NULARAMI JURIDICOS  

ESTATALES, ECHI NATIGA NEWARAMI YE BILÉ DIPUTADO YE NERA NAPI KUÚIRIMA ECHI 

TAMOJE RALAMULI,LI AYENA CHÓ ECHI REGIDORA LI REGIDOR RALAMULI CHÓ.LI 

BACHABE NERA, 

EXPOSICIÓN DE MOTIVOS. 

MAÁ ANIRUÁMI YE CONSTITUCIÓN POLITICA  DE LOS ESTADOS UNIDOS MEXICANOS, 

YE WEA RICENCIA JU NAPI NIRULIMA BILÉ NIKURAMI YE POLITICA YE POBOLOS LI 

COMUNIRA RALAMULIS YE BILÉ JU ECHI DERECHOS HUMANOS YE KALA NEWARÁME, LI 

JONISA YE REFORMA CONSTITUCIONAL LI MACHINALI ECHI MINA DIARIO  NAPI A NISA RE 

YE FEDERACION  YE MECHA AGOSTO  LI BAMIBALI  OKUA MILI BILÉ, LI CHECHO SINE WEKA 

BAMIBALI RAICHALIACHI YE POBOLOS RALAMULIS YE NAI WICHIMOBACHI NAPI NOKA 

NOCHA LI RAICHA ECHI RICENCIA NIMA ,LI RIPILI MÁA LI WÉ KALA NIMA,LI ONEMA ,LI 

MACHIRUÁMI LI NEWARAMI SINEWI YE ESTADO MEXICANO LI YE TARALIAMI BIKIA YE 

ARTICULO OKUA.ECHI TAMOJE NIWALA CARTA MAGNA ANILIWAMI,LI ECHI BELA ANI NAPI 

A KALA NIMA YE UMUGUI LI REJOY KUÚIRALI RALAMULIS NAPIREGA KALA UMERIMA 

SUWABIGA NAMUTI NIWA LI UMERIMA ABÓY MACHIGA VOTARIMA  ECHI SUWABIGA 

CHOPI REGA; LI AYENA CHO UMERIBÓ NOCHA MINA PACHA NAPI EWELI MUCHUWI NAPI 

NIYURILI ECHI NIMA NAKURAMI LI NOCHAMA. 

YE NAPI NIMA BILÉ KUÚIRAMI PÓLITICA  YE POBOLOS NAPI KIYA JONISA PEREÁMI 

NAPIREGA AYENA CHÓ UMERIMA RAICHA  YE CHU IKIPI NIRU YE GOBIERNO YUGA LI 

NIKURIMA ECHI SUWABIGA NOCHALI NEWAYÁ NAPI AMINABI KALA NIMA YE NAPI PERE 

PAGOTAMIS,ECHI BILÉ RAICHALI WE A NATEAMI NISA RÉ KE TASI CHO NAPI ALI 

NEWALIACHI YE MUNICIPIO NIRUÁMI,AYENA CHÓ YE NIRUÁCHI ECHI ESTATAL LI 

FEDERAL,WE A IWERLI JU NAPI  ECHI PAGOTAMIS TARABÓ YE POBOLOS PEREÁMI NAPI 

AYENA CHÓ NATIGA RAICHAMA PIRI NEWALE, YE LEYES  LI NAPI KUMI SIMASA RE NAI 

PAIS,LI KALA JIWERIGA LI KALA MACHIWAMI NIMA KALA BICHIWALI NAPI ECHI  



PAGOTAMI KALA  MUCHUWI KIYA JONISA  ECHI MINA POBOLOS RALAMULIS,LI NAPIREGA 

ANI YE A BINÓY ARTICULO OKUA CONSTITUCIONAL.A LI,ABELA RETEA RUI NAPI KE TASI 

NIRU BILÉ NAPI PAGOTAMIS KUÚIRAMI YE POLITICA NERA,ABÉLA WE NIRU NAPI KE TASI 

KALA ENELIWA YE RALAMULIS PEÉ CHIJUNIGA PERE,NAPI RISUTI NERA ENELIWA LI NAPI 

KE TASI WENOMIWAMI JU,LI ECHI SUWABIGA PAGOTAMI LI YE CHU REGA PERE MINA LA 

SIERRA LI ECHI MACHIWAMI RALAMULIS,LI ECHI MAÁ KALA NATARAMI JU YE 

WEKANÁTAMI NAPI A BICHIWÁLI LI CHU REGA OLABÓ,JIWERIGA LI NAPI AYENA CHÓ CHE 

SIWINA NATAMA,NAPI ANIMÉA CHU REGA NIMA YE NAPI WEKANATAMI PEREÁMI 

REJOÁCHI,WEKA PAGOTAMI RALAMULI RAICHAM, LI WEKANATAMI RAICHAMI BILÉNA 

NIRUÁMI RAICHALI JENAI WICHIMOBACHI NAPI MACHIMÉA TAMOJE  NIWALA 

CONSTITUCIÓN GENERAL. 

CHU RE AYENA CHÓ A NIWAMI NISA YE DERECHO YE BILÉ  KUÚIRAMI ECHI NERA POLITICA  

YE POBOLOS RALAMULIS BILÉ DERECHO CONSTITUCIONAL KALA MAÁCHIÁMI, NAI 

CHIWAWA KE TASI CHÓ UMERI KALA NEWAYA ECHI NAPI JU WEKANATAMI GOBIERNO 

WEKA NAMUTI JU NAPI KECHO UMERALI, NAPI JITI ECHI NAWALI NAWILI ECHI WEKANA 

EYENA ISILI NAYUNILI WEKA PAGOTAMI,A LI KÓ YE NAPI MAÁ SIMIRILI ECHI NOCHALI 

CHABÉ NEWARAMI WE NOCHALI NILI NAPI NOKALI NATIGA KALA RAICHA  YE NOCHALI 

NERA TARALIÁMI BILÉ CIENTO USANSI MAKÓY USANI/ OKUA MILI MAKÓY OSA NAÓ, 

OKUA CIENTO OSA MAKÓY KICHAÓ/OKUA MILIA MAKÓY OSA NAÓ LI BILÉ MILI KIMAKÓY 

CIENTO NAÓSA MAKÓY BILE/ OKUA MILI OSA MAKÓY, ECHI RAICHALI NIJIRAMI WEKA 

PAGOTAMIS  JITE,KE TASI NEWALI YE ECHI NIWALI LEGISLADORES  LI KALA NEWAMA YE 

RAICHALI NAPIREGA REGA MAÁ KALA NIMA YE CONSTITUCIONALES,LI BILÉ NATALI  YE 

TRIBUNAL ESTATAL ELECTORAL,LI NEWALI,KAYENALI ECHI RAICHALI ECHI KAREWAMI 

JUSTICIA, YE OSILI NEJARUÁMI  BILE PAGOTAMI MINA POBOLO APACHI YE BILÉ JUICIO 

NEWALI NAPIREGA  TIBUPO YE DERECHOS POLITICOS  ELECTORALES CLAVE JDC- 

OKUA/OKUA MILI OSA MAKÓY,NAPI AYENA CHÓ ANILI CHU OLA KE TASI  NEWALI YE BILÉ 

LEY ECHI CONGRESO YE ESTADO MUCHUÁMI,YE NERA DERECHO POLITICO ELECTORAL 

NAPI AYENA CHÓ VOTARIBÓ. LI AYENA CHÓ YE DERECHO HUMANO NAPI UMERIMA 

RAICHA ECHI NERA POLITICA YE POBOLOS LI COMUNIRA RALAMULIS,ECHI A BILEPI ANILI 

WESABÉ  CHU OLA KE TASI NEWALI, ABELÁ NOKALI SILIAME JAWIA WEKANA POBOLOS 

PEREAMI, WEKANA  WEKA REJOACHI NOKALI,LI  WE KALA NILA RUA ECHI SILIAME 

JAWARUÁMI NEWALI MINA PACHA NAPAWIKIACHI OSA MAKÓY BILÉ ENARACHI MECHA 

MARZO NAI PALACIO DE GOBIERNO,LI YE MECHA NOVIEMBRE LI BAMIBALI OKUA MILI 

MAKÓY KIMAKÓY,LI AYENA CHÓ TANILI NAPIREGA NEWAMA YE OSILI ANIÁMI LI NEWAMA 

YE NOCHALI NAPIREGA KALA TIBUPO LI NIWIMAÁ  YE DERECHO ECHI KUÚIRAMI NERA YE 

POLITICA. LI WESABÉ ANIRUAMI JU ECHI RAICHALI NAPI YE NERA,CHU RIKO JONISA JU 

MAÁ OKUA BAMIBALI MINA ,YE H CONGRESO YE ESTADO,YE INSTITUTO ESTATAL 

ELECTORAL, LI COMISIÓN DE LOS DERECHOS HUMANOS , YE INTITUTO NACIONAL YE 

POBOLOS LI COMUNIRA RALAMULIS,LI YE COMISIÓN ESTATAL POBOLOS RALAMULIS 

NIWÁLA,TAMOJE KO ABELÁ AYENA CHÓ MUÚINALI YE CONSTITUCIÓN  JENAI LI YE NAPI 



IWERLI JU NEWAMA YE LEYES A LI NAPI IWERLI JU BILÉ DIPUTADO O DIPUTADA RALAMULI 

LI ECHI MAÁ  REGIDOR LI REGIDORA, ECHI NAPI NAKURAMI YE POBOLOS MINA LA SIERRA 

PEREÁMI LI YE AYUNTAMIENTOS NAI NIRUÁMI,YE NOCHALI NAPI KE TASI UMERILI 

NEWAYA  ECHI WEKA NAMUTI NERA, LI ECHI PANDEMIA ANILIÁMI NOKALI YE SARS 

COV2,LI ECHI CHOPI NILÉ NAPIREGA KALA TIBUPO LI AYENA CHÓ WENOMI,ETALI  YE 

NOCHALI NAPI NEWALI YE OSILI LEGISLATIVOS SUWENARUÁMI YE MECHA AGOSTO MÁA 

CHABE, LI KE TASI NAMUTI NEWALA RUI NAPI NATALI NILE ABÉLA IWERLI NOKA RUI. 

AYENA CHÓ A MACHILA RUI ECHI NERA, LI AYENA CHÓ ENEBÓ NAPI MAÁ BACHABE 

NEWALI YE NOCHALI NERA YE LEGISLATURA USANSI MAKOY USANI, TAMOJE YUGA 

NOCHAMI YE GRUPO PARLAMENTARIO YE MORENA CHECHÓ KALÁ ENELI YE RAICHALI 

OSILI LI ECHI DICTAMEN NAPI NERA JU YE RAICHALI YE REPRESENTACION POLITICA YE H. 

CONGRESO YE ESTADO ECHI  NERA YE DIPUTADO LI DIPUTADA YE CAMARA DE 

DIPUTADOS ABÓY CHÓ,LI CHECHÓ JARE NAPAWIKA NIJILI YE OSILI CHABÉ NIRUÁMI;LI 

AYENA CHÓ RAICHALI NIJILI NAPI NATA RUI ECHI WE NATEAMI JU YE NOCHALI BILE 

NEWALIÁME PARLAMENTARIO PEÉ BACHÁBE, CHU RIKO NEWÁBO NAPIREGA KALA 

NIMA,LI KALA NEWARAMI ECHI JITE WENOMI NAPIREGA NIJIBO ECHI BILÉ RAICHALI NAPI 

IWERLI ANI YE CONSTITUCIÓN LI YE LEY NAPI NAJATISA RE LI ANIMÉA ACHI NAKI ECHI 

RAICHALI ABÓY NATIGA ANISA RÉ,LI ECHI JITE NEWABÓ ECHI CHECHÓ JARE RAICHALI 

LEGISLATIVAS  NAPI KALA NIMA ECHI DERECHO NAPI NIMA BILÉ KUIRAMI YE POLITICA YE 

PAGOTAMI NIWALA  ECHI POBOLOS RALAMULIS,OSIRUAMI LI ANIRUAMI NAPI NIMA BILÉ 

DIPUTADA LI AYENA CHÓ BILÉ REGIDOR ;JIPE KO ECHI JARE PEÉ OKUA NAPAWIKA  YE 

NOCHAMI PARTIDO ACCIÓN NACIONAL,NATIGA NEWABÓ RUI ECHI REPABE NIMA YE 

TRIBUNA NAPI UCHUAMI NIMA  YE REFORMAS NAPI KUMI NISA RÉ ECHI AYENA CHÓ YE 

CONSTITUCIÓN POLITICA  DEL ESTADO YE CHIWAWA,LI ECHI YE LEY ESTATAL ELECTORAL,LI 

YE CODIGO MUNICIPAL LI ECHI CHU IKIPI BUYALI  ECHI NIWAMI DERECHO.NAPIREGA MAÁ 

ANIRUÁMI JU,JENAI CHOTÁBO YE REFORMA LI ARTICULO OKUA. WANATAMI 

A,TARALIAME BIKIA YE CONSTITUCIÓN POLITICA YE ESTADOS UNIDOS MEXICANOS NAPI 

ANIAMI JU  YE PAGOTAMI NAPI PEREAMI BILENA POBOLOS LI COMUNIRA RALAMULIS 

AYENA CHO NIWAMI JU DERECHO NAPIREGA ABÓY NATIGA ANIMÉA CHU REGA NOCHASA 

RÉ LI,ECHI NERA, MACHIWA NAPI WEKANATAMI PEREAMI,LI WEKA NAMUTI 

NERA,NAPIREGA UMERIMA NOCHA ECHI EWELI MUCHUWI PACHA NAPI WEKA REJÓACHI 

LI AYENA CHÓ NAPI JAWALIWA NAPI YE PAGOTAMI ANISA ECHI KALA NIMA LÉ,LI AYENA 

CHÓ, KALA MACHIGA,ENERUÁMI YE TARALIÁCHI KICHAÓ YE NOCHALI NAPI MAÁ KALA 

NATARUAMI,LI WE A RICENCIA NIMA NAPI BILÉ PAGOTAMI WELÁBO ABÓY NATIGA NAPI 

NIMA TAMOJE KUIRAMI SUWABIGA PAGOTAMI RALAMULIS  JENAI AYUNTAMIENTO.LI YE 

NERA RAICHALI WE NATEAMI JU, YE TAMOJE NIWALA CONSTITUCIÓN POLITICA NAI 

MULIPI ABÉLA REWALI NAPI WEÁ UMERI  NIWA YE DERECHO ECHI PAGOTAMI AYENA CHÓ 

REÉMA BILENA POLITICA,LI ECHI NATARUAMI NERA YE TARALIAMI NAÓ YE OSIRUAMI 

OKUA LI ARTICULO OSA NAÓ, LI YE NOCHALI  NERA LI NAPI ABÓY NATIGA PERE ECHI 

PAGOTAMI,YE POBOLOS RALAMULIS ABÉLA RICENCIA JU  NAPI ABÓY NATIGA JAWÁMA 



ECHI SILIAMIS LI ECHI PAGOTAMI KUIRAMI,LI YE DERECHO WÉA ANILI  SINEWI YE 

ARTICULO MAKÓY,NAPI ALI ANILI YE POBOLOS RALAMULIS, ECHI NERA NEWARAMI YE 

SISTEMAS NORMATIVOS INTERNOS NIWAMI JU YE DERECHO NAPIREGA KALA  NEWÁMA 

CHU REGA  NIMA ECHI REEKUÁMI JENAI YE POLITICA YUGA. LI MAÁ ANIRUAMI AYENA 

CHÓ UMERIMA CHAKENA PASIWAÁ,KE TASI RIWIRUÁMI  NI BILÉ JENAI CONSTITUCIÓN  

LIKE TASI CHO YE LEYES SECUNDARIAS ESTATALES, AYENA CHÓ A NIRU NAPI KALA ANIMÉA 

YE A NIRULIMAÁ BILE LEGISLADOR RALAMULI, LI KE TASI PEÉ BILEPI REGIDOR,ABELA 

AYENA CHÓ WE NATEA,MI NERALI YE RAICHALI NAPIREGA  TIBUPO,RAICHÁBO NAPIREGA 

MACHIMÉA,ONEMA LI KALÁ NEWÁBO YE DERECHO ECHI NERA BILÉ NIMA 

REPRESENTARIÁMI  TAMOJE ECHI NERA POLITICA,LI INAMI TAMOJEKO NAPIREGA KE TASI 

UMERI CHAKENA NEWAYA YE NOCHALI  LI IWERLI JU, NAPIREGA NEWÁBO YE NOCHÁLI LI 

UMERIMA NEJA NAI YE PODER LEGISLATIVO LI NEWÁMA YE REFORMAS CHU IKIPI NISA RÉ  

NAPIREGA KALA  NIMA YE DERECHO CONSTITUCIONAL,WÉ IWERLI JU NAPI ENEBÓ YE 

BACHÁBE ANI NAI OSILICHI,LI ECHI KE TASI ENEGA NEWARAMI NISA, KE TASI UMERIBÓ 

NEWAYA YE DERECHO NAPI BILÉ NIMA REPRESENTARIÁMI ECHI NERA POLITICA  JENAI 

CAMARA DE DIPUTADOS  LI AMINA AYUNTAMIENTO RALAMULIS;ECHI ANI YE IWERLI 

NEWÁABO  LI RIPIMA NAPIREGA,LI JITE NEWÁBO  YE MEDIDAS LIGISLATIVAS NAPI KE TASI 

NAMUTI IKIMÉA,LI AYENA CHÓ YASA RÉ,ECHI  RAICHALI NEJASA,YE NAPI ABÓY NATIGA 

ANIMÉA,BACHÁBE RAICHARUAMI YE PÁGOTAMI NAI POBOLOS KIYA JONISA PEREÁMI.LI 

ECHI RIPIMA  YE NAPI NEWÁBO ECHI OSILI MUNICIPAL LI ECHI BILÉ NAPI NIMA 

REGIDOR,KALA MACHISA YE DERECHO NAPI CHOPIREGA JU,JENA RIWIRUÁMI NAI CHOPI 

YE ESTADOS SONORA LI COAHUILA  ANIRUÁMI  YE MARCOS NORMATIVOS NAPI NIMA YE 

BILÉ REGIDOR  RALAMULI,NATIGA PIRI, NEWALÉSA RÉ LI CHU REGA NIMA YE NAPI 

JAWÁBO ECHI YUGA MUNICIPIOS  NAPI MUCHISA RÉ CHU IKIPI NISA RE  YE POBOLO 

RALAMULIS.JENA SONORA,YE ABÓ NIWÁLA LEY LI INSTITUCIONES  LI CHU REGA NEWÁBO 

YE ELECTORALES,,MAÁ ANIRÚAMI JU NAPI ASIMÉA BILE REGIDOR RALAMULI CHIKINA JU 

MUNICIPIOS KUMI PERE ECHI PAGOTAMI RALAMULIS,NAPI KALA MCHIGA MUCHUWI ECHI 

COMISION ESTATAL NAPI AMINABI  SIRIMA YE POBOLOS LI COMUNIRA RALAMULIS,YE 

MAKÓY MALI RAWÉ BACHÁBE SIRAMI YE MECHA ENERO YE BAMIBALI NAPI NIRU 

NOCHALI YE ELECTORAL,LI KALA NEWAYA  CHU REGA NIMA NAPI JAWÁBO,ECHI JITE 

NIKURILI YE INSTITUTO ESTATAL ELECTORAL  NAPIREGA YE SILIÁMIS RALAMULIS YE 

MUNICIPIOS  ANIRUÁMI ABÓY MACHIGA JAWÁMA ECHI REGIDORES.NAPIREGA JENA 

COAHUILA,KAL NEWALIWA YE CODIGO ELECTORAL DEL ESTADO,NAPI ANIÁMI JU YE 

PÓBOLOS KIYA JONISA PEREÁMI AYENA CHÓ NIWAMI JUYE DERECHO NAPIREGA  ABÓY 

JAWÁMA  ECHI AMINA MUNICIPIOS.ECHI POBOLOS RALAMULIS LI REPRESENTARIAMI 

TAMOJE AMINA PACHA AYUNTAMIENTOS,LI ECHI REGA ANIMÉA REGIDORA  LI REGIDOR  

RALAMULI.LI YE NOCHALI KO NEWÁMA YE INSTITUTO ESTATAL ELECTORAL NAPI YE 

MAKÓY MALI RAWÉ BACHÁBE SIRAMI NEWÁBO YE OSILI CHU REGA NIMA YE ELECTORAL 

NAPI  MOÁBO NAI AYUNTAMIENTOS, NIJILI YE CHU REGA NIMA NAPI NEJAMA YE OSILI 

ECHI NIWÁLA REGIDURIA RALAMULI.LI NEWALI BILÉ RAICHALI YE CHU REGA NISA RE 

ESTATALES MAÁ ANIRÚAMI,LI SUWÉNALI YE ESTADO DE COAHUILA,WÉ KALA MACHIÁMI 



NOCHA  YE REGIDOR RALAMULI NERA,LI ECHI KÓ NEWÁ NAPI JU YE DERECHOS YE 

PÓBOLOS RALAMULIS LI NAPIREGA ABÓY NATIGA CHU REGA PERE LI CHU REGA 

OMAWÁLIA MINA ABÓY PERELACHI KO. ECHI ABÓY NATALI KALA IWERLI JU NAPIREGA YE 

MAÁ KALA MACHIRUÁMI JU  LI ABÓY NIWÁLA YE POBOLOS NAPI CHU IKIPI PERE NAI 

COMUNIRACHI LI KALA NIMA  YE DERECHO ECHI AYENA CHÓ LI JAWAMA YE SILIAMIS LI 

ECHI KUIRIBÓ ALI NIMA SUWABIGA ECHI MINA KAWIRALI. YE MEXICO LI ECHI DERECHO 

NAPIREGA ABÓY NATIGA RAICHAMA YE PAGOTAMI POBOLOS KIYA JONISA PEREÁMI 

ABÉLA KAL MACHIWAMI JU YE CONSTITUCIÓN,LI CHECHÓ JARENA LEYES  LI YE TRATADOS 

INTERNACIONALES YE MACHIWÁMI DERECHOS HU,MANOS .LI ECHI NERA,LI NEWÁYA  YE 

DERECHO A LI NIWA YE REPRESENTANTE AMINA PACHA AYUNTAMIENTOS LI ECHI 

REGIDOR,LI WE KALA NATEÁMI JU NAPI NEWÁBO LI NAJATIGA  YE SINEWI NEWARUÁMI 

OSILI,NAPIREGA ABÓY NATIGA JAWÁMA LI ANIMÉA JEPIKA  NIMA KUIRAMI ECHI 

SUWABIGA PAGOTAMI,LI KALA NATEAMI NIMA  YE DERECHO LI ECHI JUSTICIA , ECHI 

TIBUKIAMI,LI NAPI RUMÉA ECHI JAWAMI SILIAMI LI ECHI NIKURAMI NAPIREGA KE TASI 

NAMUTI IKIMÉA KUMI PERE TAMÓJE. 

LI ENEA RUI YE TAMÓJE  NIWÁLA LEGISLACIÓN ESTATAL,LI YE ARTICULO MAKÓY BIKIA LI 

TARALIÁMI MALI,YE NAPI JU LEY ELECTORAL YE ESTADO,ABELA KALA MACHIWA YE 

DERECHO NAPI NIWÁLA  JU YE POBOLOS LI COMUNIRA RALAMULIS LI ABÓY ANIMÉA,LI 

ABÓY CHU REGA NEWALI ECHI SISTEMAS NORMATIVOS INTERNOS,YE BILÉ  PAGOTAMI 

ECHI KUÚIRAMI RALAMULIS ECHI NERA AYUNTAMIENTO, LI ECHI JITE YE PAGOTAMI 

KUÚIRAMI  NIWAMI JU RICENCIA NAPIREGA  SIMÉA AMINA AYUNTAMIENTO,CHU RÉ KE 

TASI NIWAMI NISA VOTO,KE TASI SUWABIGA NAMUTI NOCHALI UMERA RUA EYENA.LI 

ECHI CODIGO MUNICIPAL  YE ESTADO DE CHIWAWA, YE ARTICULO USANSI MAKÓY,LI PÉE 

ECHI VI YE MUNICIPIOS NAPI NIRU RALAMULIS LI NATABÓ RUI  KUMI KALA NISA RÉ NAPI 

WILIMÉA KUMI KUIRIBÓ YE PAGOTAMI RALAMULIS NAPI PIRI NEWALÉ JARE NAMUTI,LI KE 

TASI ANIGA ECHI NERA MOÁLIWÁMI NAI AYUNTAMIENTOS YE  PAGOTAMIS KUÚIRAMI  

NAPIREGA ANIÁMI JU YE BILÉNA LEY ELECTORAL, ECHI REGIDOR RALAMULI  KÓ PÉE KE 

TASI ANIÁMI JU. 

LI ECHI REGA  JIPE KÓ,YE AMINA POBOLOS RALAMULIS NAPI PEREÁMI JU CHIHUAHUA, LI 

YE CONSTITUCIÓN LI YE LEYES NAI MULIPI NIRUÁMI KE TASI MEÉ KALA NAKI NAPI AYENA 

CHÓ NIWIMÁ YE DERECHO NAPI NOCHÁMA  NAI NAKURIGA  YE POLITICA YUGA,LI ECHI 

NERA CHAKENA NEWANILÁLE  NAPIREGA KE TASI UMERIMA  YE PODER LEGISLATIVO LI YE 

AYUNTAMIENTO YUGA NOCHÁMA, LI CHAKENA IKI YE DERECHOS NAPI TAMOJE NIWÁLA 

JU: YE SUWABIGA, LI JARE ANISA, LI  ANILI MACHIGA INEGI YE BAMIBALI OKUA MILI OSA 

MAKOY,LI PERE NAI BILE CIENTO NA MAKÓY MILI NAO CIENTO KIMAKÓY OSA NAÓ 

PAGOTAMIS KALA RAICHAMI NAPIREGA KIYA TAMI BENERALI RALAMLI RAICHA OCHERALI, 

YE BILÉ OMORUÁMI POBOLO RALAMULI. A LI KÓ, YE NOCHALI NERA YE CHU IKIPI JU 

DIPUTADOS SUWABIGA NAI MUCHUÁMI USANSI KICHAÓ LEGISLATURA  YE H. CONGRESO 

DEL ESTADO DE CHIWAWA,NAPIREGA ECHI ENENIMA CHU REGA ENARI YE NOCHALI  

NORMATIVOS  LI OSIMÉA YE NEWAMA SINIBI  LI NIJIMA JIPE YE GOBIERNO ESTATAL LI 



MUNICIPAL LI NEWÁBO YE NOCHALI PUBLICA  YE COMUNIRA RALAMULIS  NAPIREGA 

AYENA CHÓ NATEÁMI NIMA ECHI RAICHALI LI VOTARIMA  AMINA PACHA H. CONGRESO 

DEL ESTADO LI AYUNTAMIENTOS YE ESTADO,LI AYENA CHÓ YE DIPUTADO AYENA CHÓ 

KERÉ DIPUTADA,LI AYENA CHÓ YE REGIDOR RALAMULI. 

WÉ NATEÁMI JU NAPI YE CONSTITUCIÓN POLITICA ESTATAL,A LI YE LEGISLACIÓN  JEPI KA 

NISA RÉ YE ENTIDAD NAPI TARAMA  YE DERECHOS YE NAPI REPRESENTARIMA YE POLITICA  

RALAMULI ECHI WEKA NAMUTI JITE NEWASA ELECTORALES,LI YE ECHI RAICHALI 

JUDICIAL,NAPI NIMA YE YUGA CHU REGA OMAWALIÁMI JU LI UMERIMA NOCHA KALA YE 

A LI PAGOTAMIS YE POBOLOS KIYA JONISA PEREÁM,ECHI JAWIGA YE NAPI NAKURAMI 

NIMA LI KALA MACHIÁMI CHU REGA OMAWALIWA LI CHU REGA PEREAMI JU TAMOJE 

RALAMULIS, CHECHÓ JARE YUGA  YE PODER LEGISLATIVO LI AYUNATAMIENTOS, ECHI A 

BILEPI DERECHO LI UMERIMA NEWAYA PIRI NEWÁLE CHOPI REGA CHÓ. 

NAPÍ NEWARÁME WÉ NATEAMI, LI ECHI FUNDAMENTO NAPI UCHUÁMI YE NAI 

ARTICULOS ANIÁMI YE OSILI NAOI NEWALI YE JARE NAPAWIKA ,YE PROYECTO; 

DECRETO 

PRIMERO:NEWARÁME YE OKONATÁMI OSIRUÁMI  YE ARTICULO OSA MAKÓY KICHÁO  

OSA NERÁ;LI CHECHÓ NEWARÁMI YE OKONATÁMI,LI AMINA NEWALI CHECHÓ JARE 

MAKÓY OSIRUÁMI YE NAPI A BILEPI JU ARTICULO NAÓSA MAKÓY;LI CHECHÓ BIKIA 

OSIRUÁMI YE A YUGA  TARALIAMI  BIKIA LI CHECHÓ A NEWALIWA  BILE TARALIAMI 

KICHAÓ YE ARTICULO YUGA NAÓSA MAKÓY BILÉ; LI CHECHÓ  A BILE NEWÁLIWA  YE 

TARALIAMI MAKÓY BILÉ ECHI YUGA ARTICULO OSA NAÓ;LI CHECHÓ BILÉ OSIRUÁMI NAÓ 

ECHI YUGA ARTICULO BILE CIENTO OSA MAKÓY USANI AMINABI SIRAMI ECHI CHECHÓ 

JARE,SUWABIGA  YE DE LA CONSTITUCIÓN POLITICA  DEL ESTADO YE CHIWAWA,LI A 

RIPIMA YE  CHU REGA ANIÁMI JU: 

ARTICULO 27 BIS. … 

ECHI YE CANDIDATOS NAPI KE TASI JARE YUGA, NAPIREGA JARE JAWARUÁMI NAPI JU YE 

REPRESEMNTARIMA ECHI POBOLOS LI COMUNIRA RALAMULIS,NIWIMA DERECHO NAPI 

WENOMI CHPIMÉA ECHI PUBLICO PEÉ ECHI BI NELIÁMI CAMPAÑAS ELECTORALES LI 

ONEGA CHU REGA ANIÁMI JU YE NAPIREGA NEWALÉBO YE NAPI NEJÁLE. 

ARTICULO 40. ….. 

YE CONGRESO NIMA RÉ NAPAWIKA BESA MAKÓY NAÓ DIPUTADOS, LI OSA MAKÓY OKUA 

NIMA RÉ JAWARUAMI YE DISTRITOS  ELECTORALES UNINOMINALES,DE MAYORIA 

RELATIVA, MAKÓY BILE KÓ YE YUGA REPRESENTACIÓN PEÉ OKUA NERA LI BILÉ KÓ ECHI 

REPRESENTACIÓN RALAMULI, YE DIPUTADOS WEKA  NERA,LI ECHI REPRESENTACIÓN  PEÉ 

OKUA  LI YE DIPÚTADO NAPI REPRESENTARIMA RALAMULI,AYENA CHOPI REGA NIWIMA 

DERECHOS LI IWERLI CHU NOKIMÉA. LI ECHI  YE JAWARÚAMI NAPIREGA CANDIDATO NAPI 

NIMA  DIPUTADO LI NIMA REPRESENTANTE RALAMULI, YE INSTITUTO ELECTORAL NEJASA 



RÉ ECHI CONVOCATORIA NAPI ANIÁMI JU CHU REGA NIMA ECHI NOCHALI, NAPI 

ISELIKAME YUGA RALAMULI,LI WEA LA ONEGA  CHU REGA NATALI OLA ECHI ABÓY,LI ABÓY 

NATIGA, ECHI NOCHALI KÓ NATARUÁMI JU NAPI TAMOJE ABÓ NIWARA JU AYENA CHÓ YE 

DERECHO CHU REGA NOCHABÓ,LI ABÓY NATIGA,NAPIREGA MAÁ NIJIRAMI JU YE RAICHALI  

KALÁ ABÓY NATIGA ANILI LI NEWARAME  YE CONSTITUCIÓN. 

ARTICULO NAOSA MAKÓY BILÉ. … NAPIREGA DIPUTADO WILINARA KÁ NAKI: 

I-II. …. 

III. ….. 

NAPIREGA WILINARA KÁ DIPUTADO LI DIPUTADA ECHI NERA RALAMULI, NAKI NAPI 

RALAMULI NIMAÁ,  LI NAPI CHABÉ BITEÁMI NILI OKUA BAMIBALI BILÉNA COMUNIRA 

RALAMULI NAI ESTADO. 

IV-VI… 

VII. LI ECHI NERA DIPUTADO SINEWI YE REPRESENTACIÓN ECHI KUIIRAMI RALAMULI, 

ARTICULO 8°. … 

LI CHU REGA PERÉ, YE PAGOTÁMI POBOLOS LI COMUNIRA RALAMULIS AYENA CHÓ NIWA 

MI JU DERECHO: 

I a X. … 

XI. ANIMÉA,YE CHU IRI MUNICIPIOS NAPI POBOLO RALAMULI PERE, YE REGIDOR LI 

REGIDORA RALAMULI, ECHI ENEGA NAPIREGA SINETIGA NIMA OKUANIKA REJÓY LI 

MUKI,NAPIREGA NEWARUÁMI JU YE LEY ELECTORAL. 

ARTICULO BILE CIENTÓ OSA MAKÓY USANI.YE NOCHALI NAPI YE GOBIERNO MUNICIPAL 

ANIMÉA CHU REGA NISA RÉ: 

… 

… 

… 

YE MUNICIPIOS  NAPI PERE POBOLO RALAMULI,LI UMERIMA BAKIA BILÉ REGIDOR LI BILÉ 

REGIDORA  RALAMULI, LI ECHI BAKIMÉA  NAPIREGA ABÓY PERE AMINA 

COMUNIRA,NAPIREGA ANIAMI JU JENAI LEY ELCTORAL  YE ESTADO,LI KALA ENEGA YE 

CHOPIREGA NATEAMI REJÓY LI MUKI. 

OKUA.NEWARÁME YE REFORMA YE ARTICULO MAKÓY BILÉ YE TARALIÁME BILÉ( ALI MALI) 

INCISO B, LI CHECHÓ BILÉ TARALIÁMI MALI) AMINA YE ARTICULO MAKÓY KICHÁO; LI 

CHECHÓ JARE TARALIÁMI USANI) LI KICHAÓ A LI ARTICULO MAKÓY BIKIA 



MAKÓY BIKIA; LI CHECHÓ BILE TARALIAME NEWALI,LI KALA NEWALIWA YE  TARALIÁMI 

BILÉ) ECHI A BILEPI ARTICULO. 

MAKÓY BIKIA;SUWABIGA  YE LEY ELECTORAL NAI ESTADO YE CHIWAWA, LI ECHI REGA 

RIPIMA YE OSILI: 

ARTICULO MAKÓY BILÉ 

1) EL CONGRESO DEL ESTADO NAPAWIKAMI JU BESA MAKÓY NÁO DIPUTADOS LI 

DIPUTADOS; OSA MAKÓY JAWÁBO ECHI NÉRA WEKÁBE ANIRUÁMI,ECHI MACHIGA  

YE DISTRITOS  ELECTORALES  UNINOMINALES ,LI MAKÓY BILÉ SINEWI YE 

REPRSENTACIÓN  PEÉ OKUA NERA,LI ECHI,NIRULIMA NAPI OSILICHIWICHÁBO 

PLIRINOMINAL ANILIWÁMI NAI WICHIMOBA NAI CUMI PERELIWÁA.A LI AYENA 

CHÓ,MACHIBÓA JEPIKA ANIMÉA NIMA BILÉ DIPUTADO YE REPRESENTACIÓN 

RALAMULI,ECHI NIMA  NAPIREGA NATALI CHU REGA ANIWÁ YE,NAPIREGA JU YE  

SISTEMAS NORMATIVOS  INTERNOS,ECHI YUGA YE INSTITUTO ESTATAL 

ELECTORAL,CHU REGA ANILI YE POBOLOS LI COMUNIRA RALAMULIS.YE NAPI 

MUIMÉA CONGRESO YE ESTADO. LI KALA ENEGÁ NAPI CHOPI REGA NIMA REJÓY LI 

MUKI. 

ARTICULO MAKÓY KICHÁO 

5). LI ECHI NAPI JAWÁBO YE DIPUTADO LI DIPUTADA  NAPI REPRESENTARIMA 

KUIIRIMÁ YE RALAMULI,WÉ A ONEGA NISA RÉ CHU REGA PÉRE CHU REGA 

OMAWÁLIWA  ANI ECHI SISTEMAS NORMATIVOS INTERNOS YE POBLOS  KIYA 

JONISA PEREÁMI.YE INSTITUTO ESTATAL ELECTORAL, LI ECHI YUGA YE POBOLOS LI 

COMUNIRA RALAMULIS,LI ECHI KALA ONEGA NAPI NIWAMI JU YE DERECHOS, LI 

AYENA CHÓ KALA NEWÁBO YE OSILI CHU REGA NIMA YE NAPI JAWÁBO YE NAPI 

KUIRIMA YE PAGOTAMI NAPI JU POBOLO PEREAMI JU, 

ARTICULO  MAKÓY BIKIA…. 

1) LOS AYUNTAMIENTOS NIMA NAPI JAWÁBO YE NAPI NOCHAMA LI WEKA 

NAPAWIKAMI NERA,LI BIKIA BAMIBALI MUCHIMA LI ECHI BILÉNA 

PRESIDENCIA,BILÉ SINDICATURA LI CHU IKIPI JU YE REGIDORAS NAPI JAWÁMA 

YE LEY.YE PARTIDOS POLITICOS  NEWÁSA RÉ KALA NAPI CHOPI REGA NIMA 

REJÓY LI MUKI. LOS AYUNTAMIENTOS NAPI NULAMA AMINA MUNICIPIOS 

RALAMULIS,LI BILÉ YUGA NIMA REGIDOR LI REGIDORA RALAMULI, JULÁBO  

ENEGA ECHI SISTEMAS NORMATIVOS INTERNOS, CHU REGA ANIÁMI JU YE 

OSILI. CHU REGA  NEWÁRAMI JU YE OSILI NAI LEY,AYENA CHÓ KALA ENEGA 

NAPI CHOPI REGA NIMA REJÓY LI MUKI. 

5)  YE POBOLOS LI COMUNIRA RALAMULIS NIWAMI JU DERECHO NAPI ABÓY 

NATIGA JAWÁMA,AMINA MUNICIPIOS  RALAMULIS, YE REGIDORES LI 

REGIDORAS  RALAMULIS. YE CONSTITUCIÓN A LI LEYES KALAMACHIMÉA LI 

NEWÁMA YE DERECHOS ECHI AMINA MUNICIPIOS,LI AYENA CHÓ ABÓY 

JAWÁMA ECHI SILIAMIS,ECHI NATIGA NAPIREGA NIRULIMA BILE ECHI 



PAGOTAMIS KUÚIRAMILI AYENA CHÓ RAICHAMA NAITAGA PIRI OLASA RÉ ECHI 

POLITICA  ALI ECHI NERA CHU REGA NEWRAMI JU YE OSILI,LI AYENA CHÓ KALA 

ENEGA NAPÍ CHOPI REGA NIMA REJÓY LI MUKI, LI NAPI KALA NIMA YE 

NEWARUÁMI YE ATICULO OKUA. DE LA CONSTITUCIÓN, KILIPI NEWARUÁMI. 

6)  EL CONSEJO ESTATAL,YE MAKÓY MALI RAWÉ BACHÁBE NAPINEWALIWA YE 

NOCHALI ELECTORAL NAPIREGA MOÁBO YE AYUNTAMIENTOS,NIJIMA YE CHU 

REGA NEWÁMA  YE REGIDURIA  RALAMULI,NAPIREGA NEWÁRAMI JU YE 

SISTEMAS NORMATIVOS INTERNOS,LI ENEGA NAPI CHOPIREGA NIMA REJÓY LI 

MUKI. 

7)  YE  REGIDURIAS RALAMULIS NIWAMI JU AYENA CHÓ IWERLI  LI ONEGA 

NOCHÁBO NAPIREGA SUWABIGA YE REGIDURIAS,LI AYENA CHÓ NAKURIMA 

JARÉ BENEÁMI OSAYA LI RAICHA ECHI REGA NAKISUA KÁ. 

8)…  

TERCERO. LI CHECHÓ BILÉ TARALIÁMI NAÓ OSIRUAMI YE YUGA ARTICULO 

MAKÓY KICHÁO AMINABI ,YE CODIGO MUNICIPAL ECHI NIWALA ESTADO YE 

CHIWAWA, LI ECHI RIPIMA YE JARE NEWARAMI: 

 

ARTICULO MAKÓY KICHÁO 

I a IV… 

YE MUNICIPIOS RALAMULIS ,ECHI REGIDOR YUGA MUIMÉA YE  BILÉ REGIDOR LI REGIDORA 

RALAMULI,JULÁMA ENENIGA CHU REGA NEWARAMI JU ECHI OSILI SISTEMAS 

NORMATIVOS INTERNOS ANILIÁMI,LI CHU REGA RIPILI ECHI YE LEY ELECTORAL DEL 

ESTADO,LI KALA ENENIGA YE CHOPI REGA NATEÁMI  NIMA REJÓY LI MUKI.YE REGIDURIAS 

RALAMULIS AYENA CHÓ A NEWÁMA NAPIREGA ANI ECHI OSILI  YE SUWABIGA ECHI 

REGIDURIAS. 

… 

CUARTO.LI CHECHÓ JARE NEWALIWA YE TARALIÁMI MAKÓY NAÓ LI MAKOY MALI YE 

YUGA ARTICULO KIMAKÓY,LI AMINABI ENARAMI YE LEY DE DERECHOS  YE POBOLOS 

RALAMULIS YE ESTADO DE CHIWAWA,LI RIPIMA ECHI AMINA:ARTICULO KIMAKÓY. 

ECHI RAWÉ ABÓY NATIGA NEWAYA NAPIREGA ANI YE SISTEMAS NORMATIVOS 

INTERNOS,YE COMUNIRA RALAMULIS NIWAMI NIMA YE JARE DERECHOS: 

I a XIII… 

XIV. WELÁBO BILÉ DIPÚTADO LI DIPUTADA NAPI,JU BILÉNA BETEÁMI BILÉ POBOLO LI 

COMUNIRA,UMERIMA NOCHA NAPIREGA NIMA REPRESENTANTE  POLITICA NAI YE PODER 

LEGISLATIVO NAPI ANIÁMI JU YE LEY ELECTORAL ESTATAL,NAPIREGA YE EWLI IJAWAMI 

ANIMÉA  CHU REGA NEWÁBO ,NAPAWIKA POBOLO LI COMUNIRA RALAMULIS YUGA. 



XV.ANIBÓA,YE MUNICIPIOS NAPI PERE YE RALAMULIS,REGIDOR LI REGIDORA 

RALAMULI,KALA ENEGA NAPI CHOPI REGA NATEÁMI JU REJÓY LI MUKI,NAPIREGA 

NEWARAMI JU YE LEY ELECTORAL. 

XIV… LI AMINABI ENARAMI YE TARALIÁMI  MAKÓY USANI. 

TRANSITORIOS. 

ARTICULO UNICO. YE JIPE NIRUÁMI OSILI BAKIMÉA RE BEÁLI BÉA NAPI ALI JONISA NIJILI 

ECHI AMINA PERIODICO OFICIAL DEL ESTADO. 

ECOMICO. MAÁ KALA NEWARÚAMI,NIJABÓ AMINA  YE SECRETARIA  NAPIREGA 

ANEWÁMA YE OSILI CHU ANIÁMI NISA RÉ. 

DADO  A TRAVES DE OFICIALIA  DE PARYTES DEL H.CONGRESO DEL ESTADO DE 

CHIHUAHUA,A LOS DIEZ DIAS DEL MES DE NOVIEMBRE DL DOSMIL VEINTIUNO. 

ATENTAMENTE. 

POR EL GRUPO PARLAMENTARIO DEL PARTIDO ACCION NACIONAL. 

